
PRESENTACION

La riqueza cultural del Pueblo Maya, se ha venido transmitiendo de generacién en gene-
racion por oralidad, ésta se ha constituido el medio necesario utilizado para la sobrevivencia y
transmision de los conocimientos artisticos, religiosos, filoséficos, medicinales, agricolas, etc.
Este mecanismo utilizado por los mayas se debid y se debe a las condiciones de dominacion y
explotacion en el que ha estado sometido durante casi cinco siglos, que se inicié con la domi-
nacion espanola, luego bajo el gobierno criollo y actualmente por el gobierno ladino o mestizo.
La dominacion se extiende a diversos aspectos: econdmico, politico, social y cultural.

Con el proposito de rescatar la riqueza cultural maya, la Academia de Lenguas Mayas
de Guatemala, a través del Programa de Estudios Culturales y en coordinacion con las comuni-
dades linguisticas, promovieron la recopilacion de la tradicién oral, ademas de realizar concur-
sos literarios en las respectivas comunidades lingUisticas, durante los afos 1996-1997. El
producto de este esfuerzo se publican dichos resultados de la Tradicién Oral en los idiomas
Pogomam y Tektiteko y los resultados de los Concursos Literarios en los idiomas: Jakalteko,
Q'anjob’al, Tektiteko, TZ'utujil, Uspanteko, Q'eqchi, Ch'orti’, Achi, Pogomam, Itza y Awakateko.

De la literatura oral, damos el paso a la literatura escrita, el cual ponemos en manos de
nuestros hermanos mayas, con el fin de contribuir con el desarrollo idiomatico y cultural de cada
comunidad linguistica. Queda en los promotores, dirigentes, estudiantes, maestros y padres de
familia, la responsabilidad de asimilar, escribir y difundir el legado artistico, filoséfico, moral,
religiosos y cosmogonico de nuestros ancestros, contenidos en la tradicion oral recopilados y
de la riqueza de expresion artisticas en los textos sobre Concursos Literarios realizados con
jovenes y adultos.

PROGRAMA DE ESTUDIOS CULTURALES

Jun ajq'ij tuq npoman twi' jun witz b'ix ajun tug kab'e’ xjal tuky'i' Junichan tuk'i txujel, ajune’
tuq tuky'il te ajqij. Kye xjal tug nkye chalaj t'ij te ajqij. Tu kynab’lkyetz qa nim tugq tajwalil te ajq'ij.

Te ajq'ij tug ntxokonan, ti'chq tuq ntza tna'oc’. Man tuq ntxokonan, b'an nch'ugsin tuq te
pom ky'i kandel titza’ twi' te witz, tzaj nim kab'junab’, te ajq'ij, cha'cjaw lu'lun tzan txob'al, oky'ik
wegan twitz tx'otx’, ya kye xjal b’an oje kye lab'an tij te ajq'ij.

Kye xjal k'onti'l ox kyoksla’ ga at tuq te ajq'ij tajwalil. Kye xjal tzan kyq'oj, e'ajtz ogik kyjay,
ya te ajq'ij ax kajten xchukel twi’ witz.

Tzan: Maribel Escalante Mendez, Aj Ti'tx'ume’l.

QANI'MJ

At jun ichan owok ganil jun xuj, per te ichan mina’ tuq tok tq'olb’e’n te xuj, cha tuq n'ok
tka'yi’ tu b'ey. Yaji oge tb'isu’ ga b'a'n tuq te xuj, b'a'n owel tu twitz.

Oxik tq'uma’ te stat tzan tug kxik ganil te xuj. Te tatb'ajb’an oje chalaj Txik q'uma’ tetz.

B'an nkajol, qwa'q qanil axujel kyi te tatb'aj. E'okten log'ol ti'chq uk’ab’j tzan tuq Txik kyin tuky’i

statte xuj. Exik ky'ila’j kyb'et, ya ma kye pon tjay te xuj, oxik kyq'uma'’ kyyol te stat te xuj, te tijcha

ojaw ilin b'ix oxik tqani’ te tem'al, qa ojetq tug b'ajyolin tuky'i te ichan, te xuj ax cha ojaw alin, ma

tzaj te tij ejaw tlajo’n kye xjal tuky'i tze', ya kye xjal ganiyon, e'ajtz meltz’ jik kyjay tzan kyq'oj, K'onti'l
owetz si' te alib’j.

Tzan: Angelica Lopez Lopez, Aj Ti'tx'ume’l.

JUN ICHAN NQ'OJIN TUKY’I TXUJEL

Junichan xwa'q ky'i txujel e'el q'ij Tagna', yaji ojaw q'ojlik tu ky'i txujel. Te xuj owel tgani’
tuq tlog'b'il, ya te ichan oxik oqgik uk‘al xb'a’j, ya te xuj owokten oq’el, yaji k'onti'l xi si' tlog'b'il.
Te xuj oxwa'q joyol tichmil, ya ma tz'oknoj tichmil, ojetq tuq cho'on twi'. Ya te xuj oxik tgani’
junky'elky tioq'b'il, cha owok b'uju’ tzan tichmil, te ichan tzan tq'oj oxik oqik tu junky amaq'. Te xuj
owaijtz tjay, n'oq’ tkyaqul tjay tuky'i tal, ojetq xi ogik tichmil tu junky amaq'.
Tzan: Hilda Godinez Pérez, aj Ti'tx'ume’l.

Wetz in'ok xob'sa’ tzan kab'e’ wich tu b'ey. Inxwa'q tjay witzik, injaw kylajo’ kab'e’ wich,
wetz inxob', ja'lo xwa'q sib'aj wanim tzan nxob'al, ya k'onti'l inxwa'q tuky'i witzik, ax inmeltz’ jik tu
b'ey. Ya ma kyinpon njay k'onti’l b'antik nyolin tzan nxob’al, ya te nnan cha olab'an wi'j.

Wetz b'eyx inxob', ajna'l k'onin nkyinwa'an tzan nxob'al, woklenx kyxob'sa’ kab'e’ wich tu
b'ey.

Tzan: Doralinda Godinez Méndez, aj Ti'"tx’ume’l.

JUN KUXBIL IQ'B'IL XJAL

Man tuq ch'in tqex gb'ete’ toknoj txq'an b'otey ojetq tug kyeb'aj pax, b'ix ate’ tug b'otey
nojnage’ ky'i ukb'aj b'ix xb'aj, ax ate' tuq junjun tx'u'y karamel. Jun xuj ojetq tz'ok'on ti twi’ ax
tq'ab’ b'ix twi' tkux tug ncho'on. Ojetq Tz'ok’on kyuky'i tal k'wa'l, ya k'onti'l tuq nb'antik kyb'et,
cha'ejatziga’.

Ya ma kye jakul iqa’ tiwtz jay ja’ tuq ateqget kye sb'uk xjal, e'okten kye sb'ukxjal g'anal te
kyetz, ax ateqet tug kab'e’ ganon, aj man tug nkyexnaq'tzan, e’okten oneyon, yaji e'okon te kawon
tuky'i tukyi tz'ib'on, eqex e'altetzaj ja'owex tolj te k'uxb'il, ya ma kyaqon nik'ajchaq witz, ikjan tug
kyjatz te b'aqal tuky'i tajawil te k'uxb'ilni, oxik kygani’: 4t ma'tx ek'ulb'aj kyi te kawon tuky'itz'ib'on?

Tzan: Apolinario Trigueros Méndez, aj Xk'onoli'.

Txq'an xjal ab'ajxwa'q iqal chinab’ max tu najb'il Santa Kochi', at tuq tq'ijlalil jun nim q'ij
kyxol kye Santa putu'l. Yaji epon kye chinb'on aj Santa Kochi' tu kykanton kye Santa putu’l, B'ix
te tzi pora'l tuq ta’l tz'oloj, echo'on kywi' chinb'on kyxol kye Santa putu’l, yaji ejaw q'ojin kye
chinb'on kyuky'i'l kye Santa putu'l, owel kytogi' toq te kychinab’ kye aj Santa kochi'.

Pora’l ka'ay eb'ajpon, aj k'ayil ta'l tz'oloj aj kyxol kye xjal, ax eb'ajpon kye aj xkunb'aj, ikxji
eb’olin kye aj Santa Kochi' kyuky'i aj Santa putu'l.
Tzan: Fredy Pérez Simén, aj Xk'onoli'.

NATZANI JUN YAQB'IL TI' JUN XHIKY

Te xhiky tuq nja lajo’ kyitza' kye tx'ya’, lapike’ tuq kye tx'ya’ b'ix txq'an xjal lapike’ tuqg ti’
xhiky. Te xhiky at tuq tetz tjulil, oxik tu tjulil. Ya kye tx'ya’ e'okten katulte xhiky tu tjul. Yaji kye tx'ya’
okanet gaq tal xhiky kyitza', ya kye tajawil tx'ya’ owel kykolo' tal xhiky tzan k'on kye ok'onsa’ tzan
kye tx'ya'.

Kye xjal oge kyaloma' kye tal xhiky kyjay. Ate'tug ox twi', eb’aj alan kye twi', ikxji; eb'ajpuqun
kye xhiky kygetlan aloma’ kyitza' kye xjal.

Kye xhiky e'ok b'an mans tuky'i kye xjal kygetien aloma’. Tzani nmankun tpakb'alil ti'j te

xhiky ojaw lajo’ kyitza' kye tx'ya.

Tzan: Albertino Chavez, aj Saqchunb’a’.

JATX'ENJ
Kye xjal ojtxi' oj kyjatx'on kykojoj, nge tug kyb'ub'a’ kyjal jun gale’, nge tuq kytxaqo' tq'anal
ti'j te jal, yaji nxik tug kyskyitu' ta'l ‘'ox tajsik te jal, oj jiawb'aj kyjatx'o’ mankb'il, tug n'ok ti'j, n'ok

kytxoko' kybesin ti'j tzan tjiaw kyita' jal twi’ jay.

Ogtel kylog'o’ jun xhb'a te tb'el kywe', nkye'uk'an xhb'a’j b'ix tug nkye'uk'an uk'abj. I}-
c10xjanul kye xjal ojtxi’ ji.

Tzan: Erico Simén Morales, aj Ti'u'x

Te sqa’ nb'antik ikjani: Tb'ay njax txiket te b'utx tza'j xtxunil, b'ix sagjak owelatz kolet.
Cha'oj tetz kolet owelax kye'let ti' ka' b'ix b'an ky'ijun te q'otj nage sa'nti’j. Cha'ojtexb'aj
kye'let, ogtex kyitet tu xar.

Ogtel joyet jun chuku'l, ogtez limet jun b'ajlaq twi’ b'ix ikji oxel chuket tzan tok b'an potxotx.

Tkawjel te sqa’, aj ntzani: ogtex utx'et kye iky b'an kyaqu'y b'ix oxel atz'an tuj te sqa’ cha'oj
txik malo’ junjun tzma' te junjun.

Te sqa'nxik uk'et cha'oj tiaw wa'let te jal b'ix tu tq'ijlal te Xjan Q'ij. B'an amunt tuk'b’ajil te
sqa’, cha' kye gxjalil ajnali k'onti'l nge kyk'ulu', oje ponaj kyitza'.

Ojetq tug ponaj te sqa’ kyitza' kye gxjalil, aj tky'ik te jun nim kab' junab’ tu tkaji' q'ij te
febrero aq'b'i 1,976, aj ekamik 23,000 xjal b'ix ekaj ok'olet 76,000 aj tqe wuyan te jay kyajsik.

Wetz oxel nq'uma’ tzan tal tqe jK'ulu' te quk'a’ sqa’, tzan k'on tponaj kynab'l kye qijajil ojtxi'.

Tzan: Floridelio Leonel Trigueroz Morales, aj Xk'onoli'.

TITZA’ TELPONX TE PUSUNK

Wetz oxel nq'uma’ tpakb'alil titza' nb'antik tuq te pusunk b'ix ja' n'oken. Te puxunk n'oken
te tjanul jun k'wa'l cha'oj tge q'ijla’ tq'ij tzan tjakon nim tag'b’i b'ix tzan k'on kamik.

Te pusunk nb'antik ikjani: tb’ay ngex txiket te ixi'm tuky'i stza'jul tzan tel ti’j. Ojawex loglon
yaji owelatz kolet sagjak.

Te b'utx saqgjak owelax kye'let ti' ka’, yaji otxijetel b'ix ogtex kyitet tu xar b'ix oxel chuket
ko'chaq tzan k'on gex xhi'wi tuj.

Tkawijel te pusunk tzan tel b'an sinsj te uk'ab’j, ilti'j tzan tky'ilet te txq'an q'aynaq ixi'm yaiji
owelax jok'et b'ix owokel b'an ko'k'.

Tb'ay oxel qo’ junjun tzma' te junjun, b'ix oxel kyito’ te jok'o’ q'aynaq ixi'm tajsik b'ix oxel
chuket tuky'i jun chuku'l jun tze'limo' b'ajlaq twi'.

B'an sinj tuk'b'ajil te pusunk, kyagil xjal nxik uk'antetz. Ajnali k'onti'l nge k'ulu'te pusunk
cha'oj tex ik’sla’ tq'ijlal te jun k'wa'l.

Wetz oxel nq'uma’ kye kyagqil xjal qa kyetz kyeb'en titza' nb’antik te pusunk. Ngani'tz jun
najsb'il kywitz tzan k'on kyingex kyxmayi', wetz k'onin wotzqi'.
Tzan: Amadilia Baltazar Lépez, aj Xk'onoli’

Jun xjal oxwa'q si'wil tja’ tzaj ky'i tkway, ya ma pon tjia' tzaj owokten tx'emul si'. Yama
b'antik te tigatz, owok twaku' tiqatz tkway, yaji owajtz tiajo’ tkway, te kway b'an nim tuq tiqatz.

Te kway oka siktik tu b'ey, ban laq’ chik tuq te tjay. Te kway oge txon tib' tu b'ey, te xjal
owel teq'i' tigatz tkway. Te si' ax okajtxo'o’ tu b'ey, yama tzul te xjal tjay owok ali’ tzan txujel, tzan
tpaj k'onti'l si’ tigatz te kway.

Tzan: Vitalina Lépez Ramirez, aj Ti'tx'ume’l.

JUN K'UXB'IL OWEX TUJ XAQ

Man tuq ch'in tgex gb’etena, kyoknoj txg'an botey ijetq kyeb'ajpax b'ix ate’ nojnage’ tug
tuky'i uk'abj, ax ate’ tuq xhb'aj b'ix €'oknoj jujun tX'u’y karamel. Ya ma qo kyagona ja' atqex te
k'uxb'il, atget tug jun xuj tug ncho'on tq'ab’ b'ix ax twi' tkux, ax ate’ tuq tal k'awa'l k'onti'l tuq
nb’antik kyb'et, cha ejatz iqa’ tuj xaq, ya ma kye jakul exik iq' tiwtz jay ja' ate'ox kye sb'uk’.

Kye sb'uk e'okten q'anal kye xjal, ax ategettuq kab'e’ q'anon ajman tuq nkyexnaq' tzan,
e'okten oneyon, yaji e'okon te kawon tuky'i tz'ib'on, egex ja'owex tolj te k'uxb'il ya makye kyaqon
nik'ajchaq te witz ikja’ tug kyjatz te b'aq'ul tuky'i tajawil te k'uxb'il, yaiji oxik kycha'o’ kyetz ikjani:
Ti' ma ek'ulb'aj kyi te kawon tuky'i tz'ib'on.

Tzan: Sabino Lépez Lépez, aj Xk'onoli’.

Te nchman oxwa'q tx'emul si', oxik xtemu’ toq tuky'i ach, ya tul jay tuq n'oq’ tzan xhcho'nal.
Te nb'i'ixh oje lab'an ti'j te nchman ojetq tuq tz'ok’on toq te tij xjal tzan tpaj te si'. Te tzaj atgex tuq
xik tuj xaq.

Te ntat ax oje b'isun ti'j te nchman txiklen xtx'emun tib' te nchman. Te nnan oxwa'q joyol
q'anb'il toq te nchman, ikxji kyeb'ayle ob'antik toq te nchman, b'an nachq'in te nchman xtxamjik
tzi jay tuky'i tog k'onti’l tuq nb'antik.

K'onti'l aq'unan te nchman, cha tuq wit'lik tzi jay, nlajon kxhlan, ax okaj twa'an, k'onin tug
nwa'an tzan xhcho'nal te k'upul. Kye xjal tuq nkyeb’ ajpon g'olb'ete tez, tzan xhcho'nal te K'upul.
Kye xjal tug nkyeb’ ajpon q'olb'elte tetz, ikji tetz tuq nchalaj oj tox q'olb'e’ tzan kye xjal.

Ya tb'antik, owokten junky'elky aq'unayon, tetz atx tuq tbalor tzan taq’ unan, atztilji tuq
nb'isun txiklen xtx'emun tib’; tuky'i ach.

STZAJLEN NIM JAB' OJTXI'

Otzaj nim jab’ ojtxi’ okyq'umaj kye gchman, oge yupan twitz t'otx’, k'onti’l tug eb’ajil te q'ij.
Tb'antik wajxaq q'ij tkya'al te q'ij, oxhk'ate per tzunx tuq n'iplaj ch'ink smay. Ax oget te tz'ajon,
oqet tajsik kye jay. Kye gchman eb'aj'ex jokal tz'ajon tajsik te kyjay.

Ajtqe yupan, kye txkup eb'ajpon naq! ti' jay, eb’aj[on kan, xwe'ch, kyej, xo'j loxh, yog'on
b'ix alkyechaq tal pi'ch eb'ajpo ti’ jay, cha oyo' tuq kyitza' tuq nkye qe kansa’.

Oget jun tog ray b'an kaw, b'an Iu'lun te tx'otx’. Jun txkup oqge kansa tzan te ray tu jun witz,
opon xob'aj te txkup txam amaq' Xelaju. Te txkup oge kansa’ tu witz Santa Mariy.

Yaji otzaj saqxik te twitz tx'otx, eb'aj kye to'k b'ix kyaqil txkup, kye gchman eb’ajchalaj per
ax oxik muglik kykojoj tzan te tz'ajon. Eb'aj'oq’ kye xjal tzan wa'ij. Oxik kywa'a’ txe tiok’ txib'l,
k'onti'l tug kywe'. Ky'ila'j eb'ajkamik tzan wa'ij.

Jun ichan ojaw q'ojin tuky'i xtxujel, ya te xuj otzaj teq'i, otzaj stzyun tib’ tuky'i tichmil. Te xuj
oxik xtxon jun ab'ij ti' talq tichmil, ya te ichan otzaj eq'i tq'oj junky'elky, owajtz meltz’jik tuky'i jun
tze', otoqik xtxu'uk te xuj. Yaji owaj te xuj tjay.

Tponlen te xuj tjay okamik. Ax te ichan oje kamik tzan tb'is. Ajna'l oje tz'ok kymojb'an
kyib’ per tu mugb'il anim. Yaji jun ichan nya'tx tume'l tzan tq'ojin tuky'i xtxujel, b'ix ax te xuj nya'tx
tq'ojin tuky'i tichmil.

Ajtge K'ulu' te b'ey aj ojtxi’ tzan tug kyb'et kye k'uxb'il tuj, pen ob'antik te b'ey tzan kye xjal,
eb'aj'ul kye mulon aj u'b’l lajolkye kye xjal tzan tuq kyaq'u nan oyej, k'onti'l tuq kye twi’ kyk'u'j
kyaq'unb'en, per ikxji e'ok Iajo’ kye xjal K'ulul b'ey. Qa K'onti'l tug nxik jun xjal ag'unon, tug n'ok
yik'u' ub'il tk'u’j tzan kye aj ub'l. Ixkji, kye xjal xjal tug nkye'ox xob'sa’, ikxji kye xjal tug nkyexik
aq'un oyej.

Ya ma’ go ok jab'alil otzajb'aj xaq tu b'ey junky’elky, yaji etxoket kye xjal junky elky te aq'unon
tzan kye mulon aj ub'l ax k'onti'l tu twi' ky'u’j kye xjal cha tuq nkye'ok lajo’ ag'unon oyej. Ax etzaj
txoko' kye xjal aj Tagna' te aq'unon tzan tuq tb'antik te bey. Eb'aj'ul kye xjal Tagna', ikxji ob'antik
te b'ey, per ya junky jab'alil otzaj junky’elky te xaq tu b'ey, yaji te mulon tu amaq'. Ba'aj otzaj
xtxoko' jun ag'unon tuky'i k'ub'il, a te k'uxb'il oge K'ulunte te b'ey, yaji okaj tb'anil te b'ey. Toxmaji‘el
tb'antik te b'ey, ajna’l tzunx nge k'ulu’ te b'ey per ajna'’l at twi’ kyk'u'j kye xjal oj kyag'unan.

Ajna’l nxik si' ab'j tuj te b'ey per ale’x tu xtx'o’'tx’ b'a'aj, yatz te tu xtx'o’'tx Tagna' k'onti'l nge

K'ulu', atztilji K'onin nkye b'et kye k'uxb'il tu amaqg' B'a'aj, tzan tpaj te b'ey Tagna' nya'tx tb'anil. Te
twitzale’'mulon Tagna' k'onti'l n'ok tsi’ tk'u’j ti' b'ey.

Stz'ib’en: Samuel Lépez Pérez. Aj Ti' Tx'ume’l. Seguimiento

Tercer Lugar, Segunda Categoria.

K'amwagq jun linb'il nxjalil. Sa’ nan, sa’tat, sa’ noy, sa' tey. Wetz nkyinch alaj ati’j tuky'i jun
tk'u'jlal twitz tx'otx' tzani tuky'i kyaqil gxjalil tzajna ge’ tu junjunky najb'il txol jay. Aj Ti' Tx'umell, aj
Saqchunb'a’, aj Xkonoli', aj Ti' Mulu’j, aj Totanan, aj Txan Chq'aj, aj Tu ky'i'x, aj Ta'l Su’, aj T’
Q'ab’l b'ix nxjalil aj Ti' U'x.

Ngochalajsan tuj aj chinb'ib'il getz tzani junch'in tu tjayil kawlb'il yol B'a'aj kyuky'i twitzale'
aq'unon, jun nlinb'il etetz ekyaqil. Alkyetz quky'i'l kye kanb'ayon ajna'l jun oyej tzan tpaj stz'ib’en.

Oqtel gb'isu’ tuky'i jun tk'u’jlal, te gxnaq'tzb'il, b'anilti’. Owekel gsi’ gnab'l ti'j tzan tb'antik
gtz'ib'an b'ix tzan tb'antik ge'en u'j tu oyol B'aaj. Iitijtzan kyxnaq' tzan kye ichan b'ix ax kye xuj.
Aj ojtxi' ale'x tug kye ichan tug nkye xnaq'tzan, per ajna’l axkye xuj ba’ tzan kyxnagq'tzan ti'chq
xnaq'tzab'il.

Stz'ib’en: Amalia Simén Pérez, aj Ti' U'x. Seguimiento

Kye xjal ojtxi', cha tuq oj kyjatx' on kykojoj, tug nge kych'ugb’a’ te jal tpe' nil jay, b'ix tug nqe
kysi' jun tal krus nk'ajchaq te jal ch'ugli, yaji oj twaj te jal twi' jay, najw iq'i te tal krus, n'ok si'ta'l o'x
ti'j te krus, nxik si' ta'l o'x tajsik te jal, n'ok si' ta'l o'x t'ij te pa’ch jal, ax nqe txaqo' te g'anal ti'j te jal.

B'aj qale’ nkye na'on tb'i Ajaw kye tajawil jal ajtug nkye jatx'on, ax tug nqe kytz'eysa pom
tijte jal. Ya oj tjaw te jal twi' jay, nge kykansa' jun xhb'a’ te tb'el kywe' kyaqil txokenj nkyeb'ajpon
oniyon.

Nimte aq'unl n'ok, per b'an nkye chalaj kyetajawil jal. Ax il tuky'i junky xjalji, N'ok kychimon
kyib' cha oj tjaw te jal twi' jay. Per ajna’l k'onti'l nge kyg'ijla’ kye xjal oj tjiaw kyjal twi’ kyjay.

TOKILEN TE XUJ MAYA TZANI

Te gijajil xuj tzanj tuj te gamaq’ B'a'aj, n'ok e’e'tuky’i jun xtx'olb’alul aj nyatx b'an te tetz, b'ix
n'ok swa' jun xcho'onal ti'j tuky'i nijuwt tpak’balul koloyon ti'j te xuj aj qijajil Maya.

Te xuj gxjalil n'ok swa’ jun tigatz b'an al tzan tpaj ate’ gxjalil Maya n'ok e'e’ kyitza' kye
txq'anky xjal twitz xtx'o'tx'al gamaq’ ga te xuj iq'i jun otzgimb'il nyatz b'an titza'.

Te xuj Maya k'on tqe mutzi' tzan te mas xjal, ax at toklen tzan tjaw tin tamaq’ jawnaq tuky'i

jun tpakb'alul b'an tb'anil.
Te aj ntza'n stz'ib’'en Irma Baltazar Gutierrez
Pixo Etetz.

Te aj jg'anaq'b'il aj ogtxi'kyxol kye aj gxjalil Maya’, n'ok kye'e’ . Kye aj xjal aj q'inon aj at
nim kytumin, kyetz nkyexmayin ti'j te gxjalil, Kye gxjalil iq'i" tug jun txjanul tuky'i kye kyq'anaq'ib’il
tuj te gamaq’.

Ajan‘al kyxol kye gxjalil aj a'0' aj xuj kyetz nkyexmakalin nage kye ub'ech, A'le’x kye gxjalil
kye aj ichan ikja'n txik ky najsa’ kye jq'anaq'ib’il aj n'oken tuk kyitza' kye gijalil ogtxi.

Ajna’l b'an tzan tok gsi' jq'anaq aj ikxtitza' tuq kyq'anaq kye qgxjalil ogtxi'.
Ale'x natzani stz'b'en Sabino Lépez Lopez.

Kye icha exwaq xb'ak’on tu k'ul, Yaji owok gonik'an. yaji dechtuq oxik kyen ti'j jun wi'tze'
nspoq'eb'an twitz jun txkup. Y aiji stzaj te ichan oxik tq'uma’ ky'i junky tuky'il txik awen yatz. Ti' nini
wetz oxe'l wub'la’; nlay yatz k'on a'in wetz kyi te junky. Yajioxik tub’la’ ya ma tz'ajkyen oje ky'ik tol.
Ajna’l matxgo kamb'an kyekyi kyetz. Yajieb'aj xwa'q e'el tetz ya ma kyepon tij ke si jun kway oje
tqet kykansa'yaji etzajb'aj, ajna’l ajna’al titza’ qoteyon kyekyi kyetz yaji.e'aj ogik kyjay.

Ntzani stz'ib’en Vitalina Lépez.

TE IXI'M

Te ixi'm tetz aijit te qwi', Kye ogtxi’ aj tjawlen kanet kye tb'ay xjal twitz te aj tx'o'tx tzani b'ix
tuj te junky nim amaq’ paxil tb'i, Kyaqil tu kye xjal b'an nim telponx b'ix nim tuq token Kyitza’ kye
oqtxi’ xjal iktitza’ tug jun b'acha’j kytumin tuq kye'en tetz te qwi’ ixi'm.

Te qwi'ixi'm tuky'i tg'aja’b’ te jun nim xjal aj nim tq'ajab’ tuj te kyaqil b'ix tetz aji atzaj sin te
qwi' ixi m, astil ji tetz tkajlen tq'uma' tzan k'on ky'ik kye xuj tajsik.

Tzani b'an tzan tox tu qwi' titza' nyoli'n tuj te tujal Ki'che' b'ix tuj te tujal te popol vuh a kye uj
e'oken k'ulb'il te ichan titza' te jun xuj tb'i ixmukane atx ji toklen kye'e kye xjal ogtxi'qa ixi'm nim
tq'aja’b.

Kye oq'txi’ xjal toklen kye'e’ b'ix toklen kycha'o'qa te qwi' ixi'm at nim tq'ajab’ ikxji oget
kylima' te qwi'ixi'm. Ax getz ajna’l b'an tzan tqet glima’ astilji no'ken te qwe'b'ajq'ij.

Ntzani Stz'ib’en Delmar Trigueros Méndez

Pixon etetz.

Ate' tug te kab'e ichan b'an kyotzqi' awan kjoj kyetz naq'ike’ tzan kyex b'an atxqwitz nkye'ex
tuq kyjay tzan kypon tu kyaq'un. Tzan kypon tu kyaq'un ja’ atget te kyawen, kyet at tuq jun kytz'u'tz'
nkye aq'unan kychukel. B'ixnge kyk'ulu' ag'unj ya yetz nkyexik tuq txol jay g'eq'o’. Kye kuxon
nkaj kyswa' kytz'u'tz' tu kjoj nxik tug kyq'uma’ tzan tqe kyk'ulu’ q'ijyaji kye tz'u'tz’, nkyge kyk'ulu'
kywitlel. Kye kuxon nkye'extuq txol jay b'an ax kye kuxon nkyemetzjik kyjay. Eq'ituq ky'ila'j xkup
kyitza' ojet tzaj kykansa' te tb'el kywe'. Ikxji oky'ik tuq kyi'j.

Ale’x ntzani stz'ib’en Maribela Mendez

Pixon etetz.



Tajawil gya', K'ulumich tzan gya’

b'ix tukyi gya’ ax tuky'i a’ pi'lk

saq tuky'i potx, ky'ioya' y kye qwitz txax
ky'i a' pi'lk.

Tajawil qya’ ax atichjax tu kyagil oya’
nchqetz ogelan ntxikk tu a' pi'lk gkyaqgil
atok kg'anagq potx nchjatz oglan nkyege
walet tu chq'aj nxik awen a’ pi'lk.

Qo b'ixan tuky'i tajawil oya’, g'a'q
b'ixon tuky'il ax tug tzan txik tu
qya’ atilji tu tb'ey pinlik .

Stz'ib’en: Pedro Lopez Gonzalez

TANQ'UBEN TE JUN KUXON KAMBRAY TE'l

Tu tpalajul te jun amaq’ ch'inikit tzi tug n'anq’in tug te kuxon B’an tb’anil totzqi'kyijajil tu
kyagqil te u'j b'ix nim tajwalil b'ix poral tuq witzk'an. Ja' tuq najlik atqet jun tjay b'an ch'inikit tuky’i
jun xtxolil te tjay atok jun xtunutx'd'il b'ix aj nponb'aj ja xtxa'm te ama'q’ b'ix aj npob’ajte twitz tjay
jitz me' te ub’ech tuky'i te tze' b'ix tuky'i te pich’ b'itzal te q'eqo, eqo’ te kuxon tb'in kambray n'ok
tuq twitzk'a' tzan tjunan tuky'i jun tnoy tb'i chabel te stat tetz nti'l tuq nxik stzi’ twi'ti'j, astilji, tetz
otzgila’ tug ga k'omba' tuq tz'aq'unan twitz te tal amaq'.

Te kuxon cha 0'j tgeten twitzjay cha n‘'ok ten e'el te sanik nxik tq'uma’ kye sanik tzan tqex awa’ te
tub'ech b'ix tl'oj astilji k'onb'a’ tz’ag’'unan. Tpon te jun q'ij te kambray tok junan tuky’i te tnoy
tb’ayo oxik tyik'u' tib’ qa ajun tuq tz'aq'unan astilji te stat te xuj wex stzi'te tme‘al y yaji oxik stzi’
taq'un tzan stzaj tmalo’ te si', tzan jun q'ij, b'ix tzan tel tisa’ nim ti'j te tkojoj te tji'. Yaji te xuj oxik
tq'uma’ te kambray tok junan tuky'i tyol ikjani ajna’l a'in axujel ma kyin xik awuky'il b'an ax oxik
tyik'u' tib' ga ajun toq tyab’ yaiji eb'aj el te putu'l tuj te b'ey yaji oxik kytzu' te b'ey aj a'npon tuj te
kykojoj ch'inky tuq kypon oxik kyen te kykojoj nb'ixan te b'il bril ti'j te I'y.

Pixon etez stz'ib’en Irma Baltazar Gutiérrez

TE CHINAB’

Te chimab' tuky'i txlinkub'al, twi'kye gxjalil maya janik’pon chalajsb'il n‘okten ti kyanim
tzan tpaj txlinkub'al te chinab’ cha'’ oj tjatz tin te tb'itz kye ogbxi xjal janik'pon chalajsb'il nxik stzi' ti
te gxjalil maya aj najlike’ tuj te amamq’' B'a'aj.

b'itz cha'oj tjatz tin te chinab’ jateb’ gxjalil nkye okten yoliyon ti'j te jun txjanul aj iq'i' kyitza’ tuq kye
ogtxi'xjal. Kye oqtxi’ xjal janikpon tug telponx tuq te chinab’ te kyetz.

Te chinab’ janikpon gxjalil g'opoj xmakalinsal te getz ajnali. Tuky'i te txlinkub'al kyb'ixb'il
kye ogtxi’ xjal b'ix tuky'i te tpak'b'alul qyol tzani tu amagq' B'a'aj b'ix tuj te gamagq'’ Paxil.

Stz'ib'en Amadilia Baltzar Lopez.

Te tzgan qchman ogtxi', cha'oj tok tz'esa’ te wakx tuq ky'i K'uxb'il cha'oj tqe kytolpi nkye ok
lab’un ky'ib’ tij te wakx. Tu k'walon ky'i tk'wa'al, te tzan tqe kyk'alo' te wakx kyetz nkye chalajsan
ti'j. Yajite tzgan gchman n'ok naj aq'ik tzolpil te tz'esb'il te wakx ti tkux te wakx tuky'i te a’e'tzyul
te wakx. Ya te tzgan gchman tu ky'i a'e’ txjalil kyetz nkyewab’an tuq jal ya kyetz nkye itan tuq jal
tuky'il kye txjalil. Ya te swal te q'otj ate nb'i'ix nsakantik tuq tetz tzan tjax xtxiko'te tq'otej. Te
kyuk'a te tula’ nge xtxik'o. Te swal te tz'esb’il te wakx kyetz ojet tzajte k'achje’ ya kye nb'i'xh tu
ky'i te nchman kyesakantik tuq ti'j te kyuka'. Yaji e’ok ten wa'il atx tug tzan tuq tky'ib’'aj swa'te
kylaq ya te tzgan nchman nky'ik naj tmalo’ jun jun malb'il kyuka' xb'aj txjalil. Yaji nkye’ ok naj ten
wa'il b'an nkye chalajsan tuq ntzaj te kyspakalb'etz ti'j te kywe'. B'ix kyetz ilti'j te kychina'tug. Ya
tmankulen kywa'an kyagqil kye tzgan nchman oja walet b'ix ax te tzqan nb'i'’xh. Te tzgan nb'i'ix
tuky’i te tzgan nchman nkyeqe naj kysweju’ kyib’ naj tzan kyex tuq B'ixon, Yaji ax e'ok lapet kye
a'e' xq'anky kyitzik tuky'i kye kyxujel b'ixon.

Ax ntzani te chalajsb'il te titza' ob'aj kyk'ulu'kye qijajil ogtxi'.

Stz'ib’en: Elda Moralez Lépez




TQETLEN TE TZ'AJ

Kye gchman nkyq'uma'’ tuq ogtxi', jateb'alo aq'b'ixi’ tqetlen te tz'aj. Tzani twitz txotx’, jun tij
xjal Q'uman te wetz titza oky ik atx tuq wajxaq q'ij tzan tqet te tza'j Taqg'ik te tzaj kyetz oje kyilulun
y yaji kyetz okyna'oj kawjuna'b' joyol g'ojaj q'iji ate’ tug junjun xjal ojet gkye'ex aq'unon, junjunky
joyol g'ol tzan tb'antik te pom yaji kyna'oj te th'ay kawjuna’d’. Yaji kyetz etzaj b'aj, ky'ila’j kye a'b’j
etzajlank’an b'ix kye xjal nkye’ok ewan tij kye tze' tzan k'on tug kye'ok'on tzan te a'b’j. Yajikyetz
kyekyi tuky’i junjunky kyuky'il ajna’l okix go najel nkyg'uma'’ tug kyetz b'an b'is tuq tu kywitz. Yama
kyepon kjay cha tzaj kykam b'a twitz tx'o'tx’ ateget tug kye xjal tu spik'un tzan tpaj te kawjunab’ tuj
te amaq' kyaqil te jay aj atjax tug twi’ tuky'i tx'o’tx’ oge tug tgetilan twitz tx'o'tx’. Kye k'ayb'il ojet
xik slab'u’ tu b'ey, b'ix junjunky ojetj kyi kaj tiag' tX'o'tx’ kye xq'anky etzaj lank'an zan te kawjunab'.

Tzani nmankun te tpakb'alil ti'j te Tza'j titza’okyik.
Stz’ib’en: Maurilio Lopez.

Te chinkli' jun tal txkup sagamb'oj tetz at jun tq'ijlal b'ix nim tu kyq'ij. Te chinkli* tetz tu tq'ij
toj kyajw kanet kyetz jun txkup ch'i nekit kyetz toj kyjaw kanet merqe xjanq'ij. Ya oj kyjaw kanet
nkye'ok ten oq'el per kyetz kywi' chab'ajil lag’ chik. Ya ojkyxiklipanb'an nkyechlijun ya oj kypon
ti'j junky te tze' kyetz cha kyb'i nxik kyq'uma'. Ixjani nkye'oq'kye chinkli’. Chinkli', chinkli’, chinkli’,
chinkli’, kye kyi kye chinkli’, ya kye chinkli' kyetz tu tx'o'tx nkyejatz kanet kyetz kyamoj a’e’ ronron
b'ix xpa'k’, B'ix ti'chj xq'anky txkup nkyejatz tu tx'o'tx’. Te chinkli' kyetz o kynaj kyetz cha nkye'ok
kamik ti'j te tze' yaji kye nchiklin tu kywi' B'an k'or n'ok oj ch'inky tug kynaj n’yatx nim kyanq'in
kye chinkli'.

Ale’x ntzani nmankun te chinkli' kyetz nkyejaw kanet tu kuares b'ix nkyenaj oj tqet ja'b".

Stz'ib’'en: Maribela Simén Moraiez.
PAKAB’

Nxaijil nkyenyilin etuky'il tuk'i jun tku'ujlal ajna’l jun q'ij b'an tb'anil te tqya'ul junio te wug lajuj
glijte aq'’b'i 1,997. Tu ky'i jun chalajsb'il tzani twitz tx'o'tx" tuky'i kyagqil wuky'il tzajnage’tu junjunky
najb'il gochalajsan tuky'i jun tk'ujlal, te chalajsb’il n'ok tu jun jay te jay n'oken te kawb'il te kyaqil
xjal tu B'a'aj b'ix ax ti kastiy ax n'oken tu xnaq'tzb'il te qyol te kyagqil gxalil tu junjunky xnaqtzb'il
tzan tel gniky’ qo'e’en u’j tu qyol B'a’aj b'ix qob'aj chalajsan ajna’l tu ky'i jun tk'ujlal.

Pixon etetz Stz'ib’en: Aracely Simén Lépez

BE—




O ——

(s

JUN KUENT TI'J JUN ICHAN NPASTORIN Tl WAKX

Tetz npastorin tug ti'j te twakax, Yama tz'ok te'e’ nti' junky tuq twakax. Tetz otz'ab'ajte
ichan yaji owokten ajlal te tetz yaji k'onti'l owoknoj titz’a’ yaji owul tjay oxik tyoli'te stat. Kyite stat
ja'matx kajasi’ junky qwakax, paxjyol tetz. Yateichan k'onti'i woknoj titza' yaji oxik tq'uma’ te stat
k'onti'l n'oknoj qwa’'q joyol te tetz. Yaji exik kykab'il joyol tetz ky'i te stat ja'zun atgetji, yaji nkyejoyon
tuq ke si te wakx atgex tuq tu xaq yaji ojatz kyin te wakx ojetq tug tz'e’ twi' tkux, te wakx k'onti’l
ub'antik okamik.

Y aji te stat te ichan oje tz'ilin oxik tq'uma’ ntqe alog'o junky tky'ixel nwakax. Yateichan
oget tioq'o’ junky tky'ixel te wakx ya ma tzultin oget tk’alo’ k'onti'l okay tk'alo’ tb'anil owel pujlik te
wakx, okanon tu tkojoj te jun xjal. Yaji yate ichan owajstin te wakx mina’ tug tpon tjay owok
toko'tzan te wakx. Ya te ichan b'eyx okamik te ichan, yaji te stat te ichan b'eyx oxik tk'ayi te wakx
tzan jweb'wingi’ oxik in te wakx tzan te log'ol. Yajite wakxoge Kansa'.

Tzani nmankun te Kuent Stz'ib’en: Onelia Pérez

Pixon etetz

At tuq jun najb'il b'an laq'chik aj ja’ tuq najlik te xhiky. Te xhiky b'an sak'tuq. Tetzate' tuq
kab'e’ tajyol, jun x'oj b'ix jun os. Ko'chq tug nkyege teq'i'.

Jun q'ij etzaj kye tajyol, ojaw kytzyu' b'ix owok kyk'alo' ti' jun tze', b'an k'alo’ owok kyswa'.

B'a'nalo, ma'tx kyin'ok ek'alo’; per k'ontil etotzqi' etez jun najb'il b'an chalajsb’il ja’
nqotze'en, kyi te xhiky.

Otzaj te os, oxik tg'uma’ tetz: Otxel quky'ila, otzal ayik'u’ getza ja' atqet te najb'il ban
tb'anil, kyi te os.

Wetz b'a’ tzan nxik etuky'il yik'ul te najb'il; per k'alomin, lay b'antik nxik etuky'il kyite
xhiky. Qa ma’ txik quky'ila, b'a'tzan tel gpuju'n, kyite xo'j. B'a’, kyite xhiky.

Yaiji exik; per oxik kyk'alo’ talq te xhiky b'ix b'an tzyu'tugte k'ajaj kyitza'. Ya kypon tijjun
ma’ tij tza'j: Ntzani te najb'ilni, b'a’ tzan etox esi’ ewi' tuj tjulil te tze' nini kyi te xhiky.

B'a'tzun go'okex getza e'elte, kyekyi te xo'j tuky'i os; per tzyu' tuq te k'ajaj kyitza'. Te xo0'j

tuky'i os, e'ox tu tjulil te tze', yaji e'etz lab'un onon kyi'j. Yaji exik oqik b'ix okaj kytzoqpi' te k'ajaj
tuky’ix xhiky. Exik lab'un tu k'ul tzan taq'ikal kylob'en kye onon.

Ajna’l nkyinchalaj eti’j, pixon etetz ma'tx kyinkaj etzogpi'. Ma’ kyin'ul yik'ulte jun najb'il te
etetz; per kyjay onon. Ajna’l nkyinchalajb'ix nkyintz'ajb’an nq'ab’ eti'j., kyi te xhiky. Ikji cha oge
eq'i’ kyi'j te xo'j tuky'i te os tzan te xhiky.

Tzan: Fredy Pérez Simén Aj Xkonoli’

Xuj tu wamaq’,

yatz a'ich jun tb'anilal te B'a'aj

Cha oj tok wen a'ich; awitz nkyeq'analin,
naqe kye che'w twitz ka'j.

Kyaqil teb'l te aq'anagq, aji te chk'atunal wamaq'.
Ikx kyitza' kye che'w twitz ka'j,

aji nkyeq'analin kyasjsik tze'

ab'ix twitz kyaqil tx'otx’".

Ax ikji yatz ab'anilal, ng'analin tu nb'ey

b'ix tu kyb'ey kyaqil gxjalil.

Yatz a'ich sik'omaj tzan kye gxjalil

tzan amulan tu gamaq’ te TXMA'KAL B'A’AJ.

Wetz nkyinnimsan ak'u’j tzan ayolin ti gijajil,
a’ich jun tb'aya’ b'ix twitzale' tu amaq’ B'a’aj.
Te qgijalil nim toklen twitz Paxil

b'ix Qajawil ogtel ky'iwlante getz gkyaqil.

Tzan: Amadilia Baltazar Lépez

Ixconoli.



Qetza a'o’ aj Paxil

qetz atjun gamaq'.

K'on txik gnajsa’ getz qyol B'a'aj,
twitz K'ULB'IL YOL TWITZ PAXIL.

Wetz inkyinchalaj, at jun getz gxma’kal,

wetz nkyinchalaj ti TXMA'KAL B'AAJ.

Ax nkyinchalaj ti' tij Lench,

tetz oxik tsama’ jun nxaq'tzon gxola max Saqgchunb'a’.

Ax nkyinchalaj ti' tij Minch,

tetz nixk g'olb’elte getza max Saqchunb'a’.
Wetz nkyinchalaj kyi kyaqil aq'unon tu tjayil
Kawb'il tu amaq’ B'a'aj ntzani.

Tzan: Celestina Méndez Pérez
Aj Saqchunb’a’.

Xtxalaj ka'j, xtxalaj Q'ij, xtxalaj qya' b'ix xtxalaj che'w. Ja ku'xonni, nimwit xhchwinglal,
nimwit taq'b'i'al b'ix nimwit tnab’l.

Tanim ka'j, tanim tx'otx’, tjawetz Q'ij, telex Q'ij, tiawetz kyaq'iq’, telex kyaq'iq'. Ja ku'xonni,
tz'oknojwit nim stumin, tz'oknojwit ky'ila’j twakaxh, tz'oknojwit jun tb'anil xtxujel, kyetzajwit ky'ila’]
kyk'wa'al.

Kyechalajsanwit tu kyjay, kyechalajsanwit tu kyamaq', kyechalajsanwit kyu,y'i kyxjalil,
kyejawsanwit tb'i Ajaw. Ajaw, pixon atz tzan tanq'ib'il, tzan chwinglal, b'ix tzan .stumin ja ku'xonni.

Ajna’l oxel ngani’ atz tat, tzan tanq'in nim tu tq'ij aj ku'xonni. Tzan k'on tyab'tik b'ix tzan

k'on tok laq'chet il ti].
Tzan: Delmar Trigueros Méndez
Aj Xkonoli'.

LOQ'B’IL JUN WAKXH

Qangq at jun qwakaxh aka'yjel nan? Kyi te ku'xon. Ti'tz tel awajotz tey? kyi te b'i'xh.
Alkyechq wetz wajo'tz nan, ga cha at jun, kyi te ku'xon. Qo chaq e'eltetz tey, kyite b'i'xh, b'ix exik
e'eltetz, ya kypon ja’ tuq atget te wakxh, tq'umaj te ku'xon: Te aj wakxhni nan; b'an wok, b'an
ebajil xtxu'uk, kyi te ku'xon.

Qa nya'tx awajo'tz tey, nya'tx ilti'j tzan txik awin, wetz k'onti’l nsuqu’ nwakaxh kyi te bi'xh.
Jateb' ti'j te awakaxh nan? kyite ku'xon. Kab'e mil kesal ti'j wetz nwakaxh tey, ga b'a’ tzan txik
awin, qa nya'txji; instenkaj wetz nwakaxh, kyi te b'i'xh. B'a'nanloji nan, oxe'l win tzan kab'e mil
kesal b'ix qo xe'l k'ulul tu'jal tu tjayil kawb'il kyi te ku'xon.

B'a’, tey. Qo k'ulul tu'jal yaji oxel awiq'i' awakaxh tuky'i jun tk'u’jlal tzan k'on tok ti'j, kyi te
b'i'xh.

Ikji telponx log'b'il jun wakxh tzan te ku’xon tuky'i jun b'i'xh.

Tzan: Delvira Ramirez Lopez
Aj Txan Chq'aj.

Junichan n'ub’an tug jun pich’ tu k'ul. Te pich’ pinpin tb'i; yaji oxik naj te pich’ tu k'ul tzan
tpaj jun kan owok lipan ti'j te ichan.

Te ichan owogik twitz te kan tetz b’an oxob' nim, b'eyx oyab'tik tzan xtxob'al. Onachq'in

tyab‘atik tjay. Oqge q'ana’ tzan stat; k'onti'l ob'antik. Olok'an te yab'il ti].

Nim tg'a’enj oxik si' tetz; k'onti'l owox toksla' te yab'il. Ax oge q'ana’ tzan jun chman tzan
tuq tb'antik b'ix oxik iq'i' kyuk'i ab'’chaq qQ'anon, ya k'onti'l ob'antik.

Yaji okaj twa'an b'ix okamik. Oxob'alo nim ti'j te kan. Ikji yolb'il ti'j te jun ichan tug
n'ub'anpich’ tu k'ul aj nini.

Tzan: Rodolfo Ortiz Rodriguez
Aj Totanan



) )
Jun yoq'on oxik tig'i’ jun tal xhk'it. Tajawte tal xhk'it, K'onti’l te'ej txik iq'i’ te tal xhK'it. Ya
junky q'ij, oge txb'ugi’ te xuj tajawil xhk'it aj yoq'on tzan tug k'on txik iq'i junky talo’ xhkK'it.

Junky q'ij oponkxix te yoq'oniq'ilte tal xhK'it; per owox jutzan tu tlok' tze’; atzi okaj q'aet.
Yatz te yoq'on tuq nlab’un ti'j te tal xhK'it b'ix k'onti'l tug ntzyet titza'.

Ya ma kanon te xuj, oge tweb'u’ tu twi’ te yog'on tuky'i tze', b'eyx okamik te yog'on. Yaiji, te
xuj, tuky'i tq'oj; ojaw tyob'a’ ti’ tze'. Kye a’jan oje kyelab'un ti'j. Ikji okolet te tal xhK'itji.

Kye yog'on b'a’ kyecho' on tal xhK'it, atztilji nxik kyeq'i' te kychi' tuj k'ul. Nya'tz ale'x tal
xhk'it nxik kychi', ax ab’chaq tal txkup.

Tzan: Rubelio Trigueros Morales.
Aj Xkonoli'.

Jun xuj jowo' tug jun xtx'ya'an tuky'i sipj. Te tx'ya’ k'on tug b'a’ k'uxun si'pj, atztilj jowo' tuq
tuky'i sipj.

Oj tuq txik te xuj b'etel ja'chq, b'an jowo’ tuq xtx'ya'an. Axte tx'ya’ b'an naqiik tuq tok lapet
ti tajawil.

Jun'el owel tuq elq'a’ te xuj stumin tzan kye eleq'. Owok b'uju’ te xuj; per a te tx'ya’ owel
kolonte te xuj. Ikji okolette xuj. Ya k'onti'l owok b'uju’ b'ix k'onti'l owel elq'a’ stumin.

Jun tX'ya' b'a’ tzan tb'et quky'i'l te gxq'onlab’ b'ix iiti'j tzan tqe jk'a'cha’. lkji te tx'ya’ b'an

wort nya'tx ma' xhwok'.

Tzan: Apolinario Trigueros
Aj Xkonoli’

Jun xuj owok oq’ jun tukru' ti'j. Tetz ob'isun b'ix oyab'tik tzan xtxob'al toklen oq’ tukru’ ti'j.
Kye xjal nkyq'uma’ qa te tukru’ nya'tx b'a’ tzan tok oq' ti jun xjal. Atztilji te xuj b'eyx oyab'tik.

Yaiji, stat te xuj oje b'isun. Oxik tin tme’al tuky'i jun ajq’ij. Te ajq'ij owetztq'uma’, qailti’j tug
tzan tge q'anlet. Qa nlay tuq q'anlet, o’ tuq kamel. Taq'unb'il te chman, ilti’j tug; Storak, pom, jun
ak' b'ix jun litr xhb'a’j q'anb'il te xuj.

Otlog'oj stat te xuj kyaqil aj taq'unb'il te ajq'ij tzan tuq tb'antik tme'al. Yaji owokten te ajq'’ij
aq'unon. Ikji ob'antik te xuj. Qa k'onti'lwit oge g'ana’ te xuj tzan te ajq'ij, okamiktal te xuj tzan tpaj
toklen oq' tukru’ ti').

Kye xjal tu jun amaq’' ch'inky tug kykamik tzan te k'achje’, k'onti'l tug kyuk'a’ a'; ojetq tug
tgexb'aj ky'inxwik te a'.

Yaji jun ichan oxwa'q joyol taq'un tu junky amaq’; per owok aq'ibi’l tetz tuj tze', axtzi okaj
witan. Per tetz ojax ewoyon tu twi' jun nim tze'.

Ya tok chikag'b'il, epon txq'an B'alam yolyon txe' te nim tze’ b'ix oge kyna'o’ ikjani: Tu jun
amagq’ k'onti'l te @', yaji txe’ tog jun wi' limonxh atgex te &', kyekyi kye txkup. Ya te ichan tuq
ncha'on tu twi’ te tze".

Ya tel saqxik, ogetz te ichan tu twi tze b'ix owaj junky elky tjay; q'umalte tpakb'alil a' ojetq
tz'ok xhcha'o' kyi'j kye txkup. Ya tpon tjay oxik tq'uma’ tpakb'alil kye txjalil tamaq’. Kye xjal k'onti'l
tud xi kyoksla'; yaji owok kylajo' tzan tuq txik yik'ul te kyetz ja' tuq atqex te a'.

Teichan otq'umaj: B'a’, kyi, b'ix oky ik kywitz yik'ulte tumelil ja' tuq atqex te a’. Ya kypon
txe' toq jun wi’ limonxh, oxik tq'uma’ kyetz: Tzani atqex te a' nini, kyi te cihan.

Kye xjal e'okten katul txe' te limonxh, yaji owok kix noj kywitz. Oje kyeb'aj chalaj kye xjal
toknoj te a' kywitz. Ya te aj ichan, oxik oksla’ tyol b'ix oje kyechalaj ti'}.

Te ichan oxik swa' nim stumin tzan te twitzale' kawyon tuj aj amaq’ ja’ tugk'onti'lte a'. Te
ichan oje chalaj ti'j stumin b'ix oxik tsi' pixon te Qajawil. Ya tpon tuky'i xtxujel, oje kyechaljsan
kykab'il toklen noj nim kytumin b'ix kyuk'a’ a'.

Jun ichan oxik tagna log’ol tixi'm; yaji ojunan tuky'i jun tajyol b'ix e'okten uk'al xhb'a’j, yaji
k'onti'l otzaj tlog'o’ tixi'm; tzan tpaj ogeb'aj tnajsa’ stumin ti xhb'a’j.

Ya aj tel lag'chet xhb'a’j tu twi', owokten oq'el tzan tb'is tqetlen tnajsa’ kyagqil stumin. Yaji
owaijtz Tagna', n'oq’ tpon tjay, k'onti'l tuq iq'i’ tixi'm b'ix owok ili" zan xtxuiel. Tetz cha oge mok'let
b'ix owokten oq'el twitz xtxujel.

Yaiji owok lo'et tk'u'j xtxujel ti'j, oge najsa'’ til. E'okten oq'el kykab'il. Yatu junky q'ij exwa'q
Tagna' kykab'il loq'ol kyixi'm. Otzaj kyloq'o’ jun kintal kyixi'm.

Te ichan k'onti'l uwuk'an xhb'a’j, komo ajun tuq xtxujel. Ikji, echalaj kye kyk'wa'l kypon
kytat tuky'i kywe'.

Xtx'o'otx te amaq’ B'a’aj b'an ky'ixk'oj tx'otx tzan kypaj kye xjal ojeb'aj jaw
kytxemu' ky'ila’j tze'. K'onin te tze' ajna’l tu xtx'o'otx’ B'a'aj. Atztilji ky'ixk'oj te tx'otx'.

Tx'otx’ sqit b'ix tk'uj witz. B'an k'onin tze' tij. Ajojtxi’, nim tuq te tze' tu xtx'o'otx’ te amaq’
B'a'aj; ajna’l ojeb'aj jaw kytx'emu’ kye xjal tzan tpaj tokel kykojoj.

Kye xjal k'onti'l nge kyxima', qa K'onti'l te tze'; ikji ogtex ky'ixwik te a’ b'ix ax k'onin ntzaj te
jab’. Ajna'l iltij tzan tgex qawa’ txq'anky tze' tzan k'on tgex ky'ixwik te a' b'ix tzan stzaj te jab'; ikji
ax otzajel te alkyechq ab'lchaq kyetz gawal.

Tzan: Adelaida Lépez Lopez
Aj Xkonoli'.

KANSB’IL WAKXH

Tujamaq’' B'a'aj cha’ jun kansb'il wakxh, komo cha’ jun te k'ayb'il chib’j wakxh; a'ox tk'ayb'il
tij Adan Ramirez.

Te kansb'il wakxh, twitz tjay jun b'i'’xh Justa tb'i. Nya'tx te amaq’ b'a'aj a'oxtj jewba nnqj te
wakxh. Nya'tx b'ajq'ij ikxtza' tuj junjunky limag amag’, te tzi b'ajq'ij nkyege kansa' kye wakxh;
komo ate’ ky'ila’j xjal, yatz te tuj amaq' B'a'aj, nya'tx ky'ila’j xjal.

Man kab'e aq'b'ixi’ tgetien si’ te k'ayb'il chib’| wakxh tuj amaq' B'a’aj. Ajojtxi’, k'onti'l tuq
te k'ayb'il chib'j wakxh. A'ox tuq oj tqe ik'sla’ junjun nimg’yj, tug nkyege kansa’ kye wakxh; ajna'l
b'aj seman at te chib’j.

Kye xjal kyeb'en ke tuj jwebs at chibj wakxh. Qa at kyag'un nim, ga jun q'ij nge kyik'sla’ji,
nkyeb'ajxik loq'ol chib’j. Kye wakxh nya'tx lagq chik nkyetza) log'o’, akixix tuj xtx'o’'otx amaq' B'a’'aj
nkyege loq'o’.

Eb'ajile’ kye ab’j techalal j2' nponb 3 xix'o'otx’ B'a'a), xix'o'otx’ Tagna' b'ix xtx'o’otx’ Kwil.
Te najb'il Twi’ Soch tb'i.

At jun txol jay Twi' Soch tb'i tuj xix'0'otx B'a'aj, junky Twi' Soch tuj xtx'o’'otx’ Tagna' b'ix junky
Twi' Soch tuj xtx'o'otx Kwil.

Ate’ mulon tuj junjun najb’il b'ix at xnaq'tzb'il, tuj xtx'o’otx’ Tagna bix tyj
xtx'o'otx’ Kwil yatz te tuj xtx'o’otx’ B'a'aj 2 ox txol jay. Ate’ mulon b'ix xnaq'tzb'il tu junky txol jay,
Ti'xmuijil tb'i, tuj xtx'c’otx’ B'a’aj. Te tzi ax ate’ mulon b'ix xnaq'tzb'il.

Max Ti'xmuijil at gaqlajuj kilometros txol tuky'i B'a'aj b'ix max Twi' Soch at wuqlajuj
kilomentros. K'onti'l npon tb'eyil max Twi' Soch, a'ox nim b'ey; kyb'ey kway. Yatz te tb'eyil k'uxb'il
a'ox npon tuj kyaqa'.

Kye xjal eb'ajil tuj te aj tz'ib’enj nini: tij Benjamin Ortiz Morales, xnaq' tzal yol b'ix tij Aparicio
Roblero, Twitzale' mulon txol jay Ti'xmujil. Te xnaq'tz b'il owok tuj aq’b’i 1,994.



JUN B’IXH NIQAN SI’

Te b'i'xh n'igan si'; Monch tb'i. Tetz tuj ajlaj tjay. Te b'i'xh k'onti'l tichmil. Ate’tal, talib’, tji’
b'ix tb'etx'el; tzunk n'igan si’

Tetz ganq atok tu oxgal ag'b'ini. B'an tij xjal b'ix tzunx ntipaj tag'unan. Kye gxjalil ikixix kye
nab'linji. Yatz kye xhnul k'onti'l nkyipaj kyaq'unan oj kyb'ixhtin.

Titzb'alil te b'ixh Monch eb'ajilni, nk'alon tsi' tuky'i tk'ajaj; nim te b'i'’xh tsi'. Tetz k'onti'T atok
xtxajab’, cha' spano’ toq. Te ajsi' nini, te tpateltuk'al; komo ax b'a’ K'ulun uky'il.

Nya'tx a'ox te b'i'xh tag'un tu jay k'ulul wab’; ti'chq taq'un te b'i'’xh. Naqe ichan te b'i'’xh,
b'a' k'ulun taq'un ichan.

YOLB'IL TI'J TIJ NINK LOPEZ

Te tij Nink wa'l ti'j pe’on kye talo’ xb'a. Tetz ky'ila’j talo’ xb'a; yaji k'onti'l nxik wa'tzal talo’,
ale'x tk'wa'al nkyexik wa'tzal alo'mj tuj k'ul.

Xkonoli' tjay te tij Nink. Tetz tq'anaq, kyq'anaq ajb'a’aj. K’'onti'l nxik tnaksa' xq'apin, akixji
tetz tq'anagq ikxtza' kye ojtxi’ xjal.

Kye tij xjal tzunx nge kyokensa' kyq'anaq aj ojtxi' xq'ap. Yatz kye ku'xon ajna'l, chukty
kyq'anaq; naqge kyq'anaq mos.

Ax kye tij xjal nya'tx b'an kyaqil nqe kyokensa' kyq'anaq ojtxi’ xjal, ate’ junjun oje tz'ok kysi'
kyq'anaq mos.

Ikxji ipan tpoyonaj te kyq'anaq ojtxi’ xjal ajb'a’aj, tzan tpaj te xmay b'il owok kyi’j tzan kye
mos.

KANSB’IL WAKXH

Tujamaq' B'a'aj cha’ jun kansb'il wakxh, komo cha’ jun te k'ayb'il chib’j wakxh; a'ox tk'ayb'il
tij Ad'an Ramirez.

Te knasb'il wakxh, twitz tjay jun b'i'ixh Justa tb'i. Nya'tx te amaq’. A'ox tuj jwebs nnajte
wakxh. Nya'tx b'ajq’ij ikxtza' tuj junjunky limaq amaq', te tzi b'ajq’ij nkyeqe kansa’ kye wakxh,
komo ate' ky'ila’j xjal, yatz te tuj amaq' B'a’'aj, nya'tx ky'ila’j xjal.

Man kab'e aq'b'ixi' tqetlen si’ te k'ayb'il chib’j wakxh tuj amaq’ B'a’aj. Ajojtxi’, K'onti'l
tuq te k'ayb'il chib’j wakxh. A'ox tuq oj tqe ik'sla’ junjun nimq'ij, tug nkyege kansa' kye wakxh;,
per ajna'l; b'aj seman at te chib’j.

kye xjal kyeb'en ke tuj jwebs at chi’j wakxh. Qa atkyaq'un nim, ga jun q’ij nge kyik'sla’ji’,
nkyeb'ajxik log'ol chib’aj. Kye wakxh nya'tx laq’ chik nkyeb'aj loq'o’, akixix tuj xtxo'o'tx amaq’
B'a'aj nkyejaw log'on’.







